Dofaminergik sistem haqqinda anlayış
    Dofaminergik neyronlar müxtəlif beyin strukturlarında  lokalizasiya olunurlar. Onların ucundan sinaptik boşluğa ifraz olunan dofamin sinir impluslarının  ötürülməsi və baş beyinin mühüm fizioloji funksiyalarının icra və tənzimində əvəzsiz rol oynayır. Beyində olan katexolaminlərin ümumi miqdarının 50%-ni dofamin təşkil edir.  Hazırda bəzi ciddi psixonevroloji  və somatik xəstəliklərin etiopatogenetik mexanizmində dofaminergik sistemdə törənən dəyişikliklərin əhəmiyyətli rol oynadığı sübut olunmuşdur. Neyrofizioloji xarakteristikasına, neyrofarmakoloji xüsusiyyətlərinə və sinir neyronlrının lokalizasiya prinsiplərinə  müvafiq olaraq baş beyində fərqli funksiyalar icra edən 3 əsas ümumilikdə 6 müxtəlif dofaminergik yollar ayırd edilir. 
      Niqrostriat dofaminergik yollar öz başlanğıcını qara cismin kompakt hissəsindən götürərək , striatumun dorzal hissəsinə priyeksiya olunur. Niqrostriatal sistem beyində ən böyük dofaminergik yollar hesab olunurlar. Striatumun cismindəki dofaminergik liflərdən ifraz olunan dofamin beyindəki total dofaminin 75%-ni təşkil edir. Bu sistem müxtəlif formalı hərəki fəaliyyətin və şərti reflektoru reaksiyaların tənzim olunması və icrası prosesində mühüm rol oynayır.Niqrostrartal  dofaminergik sinir liflərindən ifraz olunan dofamin, əsasən , aşağıdakı funksiyaları yerinə yetirir: 
a) Kortikostriatal sinir liflərini süstləşdirərək, bu sistemin oyandırıcı neyromediatoru qlutamin ifrazını ləngidir
b) Cismi striatumda yerləşən xolinergik sinir lifləri üzərində postsinaptik tormozlanma törədir. 
      Belə hesab edirlərki, Striatumda D2 dofamin reseptorlarının 60%-i xolinergik neyronların üzərində postsinaptik lokalizasiya olunur. Qalan hissəsi isə əsasən, kortikostriatal qlutamatergik neyronların ucunda yerləşir. Niqrostriatal dofaminergik neyronların və striatumdaki uclarının degenerasiyası Parkinson xəstəliyinin əmələ gəlməsində mühüm rol oynayır. Striatumda xolinergik neyronların süstləşməsində D2 dofamin reseptorları ilə yanaşı D1 dofamin reseptorları da iştirak edir. Bu sistemdə D1 dofamin reseptorlarının modulyator rolu oynadığı və D2 dofamin reseptorlarının aktivasiya halını gücləndirdiyi ehtimal olunur.  Qaracisimdəki dofami ergik neyronların ucundan da dofamin ifraz olunur. Burada dofamin dendritlər və neyroncisimləri üzərindəki otoreseptorları oyadaraq dofaminin ifrazınnı ləngidir. O, eyni zamanda qeyri-dofaminergik neyronlar və sinir uclarında da inhibisya halını törədir. 
     Mezolimbik dofaminergik neyronlar A8 və orta beyində ayaqcıqlararası nüvənin üzərində yerləşən A10 hüceyrə qruplarından başlayır. Bu sinir aksonları ön beyinə qalxaraq , görmə sinirlərinin çarpazı nahoyəsinə çatır və limbik sistemdə qurtarır. Beyində olan dofaminin ümumi miqdarının 15%-i mezolimbik strukturlardadır. Mezolimbik dofaminergik sistem hərəki-motor aktivlik, emosional motivasiya hərəkətləri , şərti reflekslərin və bəzi koqnitiv funksiyaların formalaşması prosesində mühüm rol oynayır. 
    Beynin alın payını inervasiya edən dofaminergik sinirlər orta beyinin ventral seqmenti və qaracismin lateral hissəsindən başlayır. Mezokortikal dofaminergik sistem bütünlükdə beyin dofaminergik yollarının ayrılmaz bir hissəsi olub , hərəki fəaliyyətin ayrı-ayrı komponentlərinin formalaşması və icrasında, eləcə də baş beynin normal fəaliyyətinin təmin olunmasında çox mühüm rol oynayır.
     Beyində topoqrafiyasına görə , digər dofaminergik yollarla müqayisədə mezokortikal və mezolimbik yollar bir-birinə daha çox bağlı olan sistemlər hesab olunur. Belə hesab edirlərki şizofreniya və ona oxşar psixoz əlamətlərinin meydana çıxmasında bu iki sistemin fəaliyyətində törənən dəyişikliklər mühüm rol oynayır. Antipsixotik maddələr bu dofaminergik sistemlərə daxil olan sinir sonluqlarını blokada etməklə psixoz əleyhinə təsir göstərir. Qeyd etmək lazımdır ki lokomotorhərəkətlərin tənzim olunmasında N.accumbens-də olan enkefalinergik sistem də mühüm rol oynayır. 
     Tuberoinfundibulyar dofaminergik yollar ventral hipotalamusda n.arcuatusun ön hissəsində başlayır və hipotalamusun kaudal hissəsində yerləşən eminenta mediada qurtarır. Bu sistemdə dofaminergik aksonların ucundan ifraz olunan dofamin hipofizin ön payında neyrohormon funksiyasını yerinə yetirir.  O, müvafiq olaraq prolaktin boy hormonu və qonodotropinin ifrazını ləngidir.
      Hipotalamospinal və niqrospinal dofminergik yollar hipotalamusdakı neyronlardan çıxıb onurğa beyində qurtarır. Dofamin ən çox onurğa beynin yan buynuzunda olur.Bu şöbənin preqanqlionar simpatik neyronlardan ibarət olması , belə qənaətə gəlməyə əsas verirki , hipotalamospinal dofaminergik yollar avtonom sinir sistemi funksiyasının tənzimlənməsi prosesində iştirak edir. Niqrospinal dofaminergik sistem bilavasitə və tormozlayıcı ara neyronlar vasitəsiylə spinal motor neyronların fəaliyyətiənə təsir göstərir. 










